Cunqueiro e os paxaros

LOIS SEIXO
Lugo

Cando en 1987 Xosé F. Armesto Faginas publicou a siia biografia sobre Al-
varo Cunqueiro’, chamoume especialmente a atencién a referencia a un artigo publi-
cado por este en 1960 en El Progreso de Lugo. O artigo en cuestion titdlase “De las
polémicas” e, de forma resumida, é como segue:

Mi querido Trapero: la polémica sobre el canto del grillo se aclaré por el
método experimental, llevando a la barberia pallareguil un grillo de horno y otro
de campo. Quedé el del horno en mi sostenido, segun el maestro Ledo, o en fa
natural, que es lo mismo, seglin el violinista Valentin, como sabes poseedor de un
“Guarnerius” cremonense: de uno de esos famosos violines que en su pecho
guardan aire fresco de abril recogido por los luthiers de antafio en la hermosisima
puente de Cremona. La cito en femenino porque el género le conviene a la bien
arqueada. Y escribiendo para “I'a Noche” sobre el sapo como cazador y gourmet,
se me olvidé decir que también el canto del sapo ha sido dilucidado en la barberia
famosa. Yo alabé el cantar nocturno y sosegado de un sapo en la orilla del Sixto
[...] Oido el sapo, consegui que maestro Pallarego lo escuchase. Lo primero, el
sapo canta en tercera, como el cuco. Concretamente, el del Sixto, —ese riachelo
con nombre de papa que tenemos los de Mondofiedo—, flautea sol mi. En estas
dos notas, en esta tercera menor sol mi, estan de acuerdo Ledo y Valentin. Pero
hoy mismo, vispera del Carmen, acabamos Ledo y yo de oir un sapo dando mi do
en el Pimpin... Acaso estemos ante nueva y feliz polémica. Ya daré el parte.

Un pouco mais adiante Armesto Faginas, referindose as relacions musicais en-
tre Alvaro Cungqueiro e o Pallarego, di o seguinte:

Este (Manuel Ledo, o Pallarego) ilustrara algtns dos traballos de Cunqueiro, con
partituras nas que figure o canto do cuco ou do malvis,

Como queira que descofieciamos ditas partituras, incluidas na obra do escritor
mindoniense, creéusenos a dubida e a curiosidade por cofiecermos tales traballos.

Se ben € certo que en tres das suas obras, As crdnicas do sochantre, O incerto
sefior Don Hamlet e Si o vello Simbad volvese ds iilas, se inclien pequenas partituras
musicais (suprimidas nas siias versions en castelan), estas nada tefien que ver co tema
que nos ocupa nin co barbeiro melémano de Mondoiiedo, ainda que, como veremos

mais adiante, puideran ser consecuencia daquelas. Primeiro foron as partituras de
cantos de paxaros ¢ mais adiante a idea innovadora de introducir musica escrita nas
stas novelas.

As obras &s que se refire Armesto Faginas existen, e foi el mesmo quen nolas
proporcionou como contundente demostracién. Tratase de artigos periodisticos publi-
cados en EI Faro de Vigo e outro diario polo momento sen identificar nos anos cin-
cuenta. Lastima que Armesto non anotase as datas exactas e nos obrigue a revisar pe-
riédicos dun periodo de alomenos cinco anos e pospofier o seu comentario para unha
segunda entrega deste traballo.

O seguinte paso na nosa peregrinaxe polo cunqueiriano tema dos paxaros
produciuse no ano 1991 coa publicacién, con motivo do Dia das Letras Galegas dese
ano, do libro de Francisco Mayan Fernandez Manoel Ledo Bermidez “o Pallarego”,
subtitulado simpaticamente Un dos meirandes amigos de Alvaro Cunqueiro. Nese li-
bro, no que se recollen os traballos musicais do barbeiro, tanto de composicion propia
como de recopilacion de temas populares, aparece reproducida unha partitura, que
baixo o titulo “Cantos de pajaros” —autégrafo de Cunqueiro—, reproduce tres lifias
de pentagrama.

As ftnicas explicacions sobre o rexistro musical con que contabamos pro-

porcionabanolas Francisco Mayan na mesma péxina na que este aparecia reprodu-
s 12
cido™

No seu tempo, non habia grabadoras para recoller os cantos dos paxaros e Alvaro
tifia a idea fixa de que o canto do merlo e do reisefiol que él ouvia no Bosque de
Silva, tan preto da cidade, eran difios de ser inmortalizados ¢ gardados en forma
que poidera un oir cantas veces desexara.

Como Manoel sabia tanta musica —e, segun Alvaro, non habfa misica
como aquela— convenceuno de que intentara pasar 6 pentagrama tan doces trinos
e 6 Pallarego, para quen os desexos de Cungueiro eran mandados, faltoulle tempo
para acompafia-lo a ver si era posible complacelo; xa que, tamén a &1, como mu-
sico, a idea seducialle.

Al6 ian os dous dia tras outro, ¢ contame Diaz X4come que Manoel utili-
zaba o diapason para saber o tono do canto do paxaro.

Por fin, logrou o que Cunqueiro tanto desexaba e o canto quedou para sem-
pre no pentagrama.

Pregintame Xécome, en carta particular: ;Gardardn a melodia os deudos
do Pallarego?... :

Agora, despois de facer a Remedifios [a filla de Manuel Ledo, L.S.] re-
mexer na casa canto papel habia, podo con satisfaccién, contestarlle que si publi-
cando dita melodia que, como pode ‘ver, estd encabezada con letra orixinal do
Cunqueiro.

2 Maydn Fernéndez, F.: Manoel Ledo Bermidez “o Pallarego”. Un dos meirandes amigos de

Alvaro Cungueiro, Lugo, Deputacién Provincial, 1991, 149, Respeitamos tédalas particularidades
formais do texto orixinal citado.

Efectivamente, como afirma Mayén, a caligrafia do titulo correspéndese coa
de Alvaro Cunqueiro, un dato clave para poder relacionar a partitura co tema que nos
ocupa. Parece como se os dous amigos rubricasen do seu puiio e letra a veracidade do
que ata o de agora eran afirmacions que quedaban mdis no terreo da lenda biografica
que da demostracion literaria.

Faltaba, non obstante, comprobar outro aspecto fundamental: que realmente os
nentagramas reproducian eses supostos cantos de paxaros (algo que, tratandose de
Alvaro Cunqueiro, nunca esta de mais), e, en caso afirmativo, intentar determinar con
qué especie de paxaros se correspondian, aspecto este que non se recolle no manus-
crito.

Facer estas indagacidns introddcenos en dous campos totalmente extralitera-
rios. O musical por un lado e o ornitoldxico por outro. ;Como afrontar, pois, o pro-
blema? Se acudiamos & consulta do ornitdlogo coa partitura, este non poderia contes-
tar 4s nosas demandas por carecer dos cofiecementos de solfeo necesarios, € se acu-
diamos 6 musico, unicamente poderia asubiarnos grosso modo o que contifia a parti-
tura sen aclarar mais nada. Asi pois, organizamos o traballo da seguinte maneira: pri-
meiramente buscariamos un musico que reproducise o contido dos pentagramas con
son de flauta, gravaridmolo en cinta magnetofonica e entregaridmoslia despois 6 orni-
t6logo para que fixese as identificacions.

A segunda fase, a da identificacion por parte do ornitélogo, resultou a mais
dificil do proceso. Dunha parte estaba o feito de que o que realmente lle eniregabamos
non era a gravacion dos cantos duns paxaros para que os identificara, senén a grava-
¢16n realizada a partires da interpretacion dunhas partituras que un barbeiro de Mon-
dofiedo escribira unha mafid de primavera de hai cerca de cincuenta anos despois de
escoitar, agochado co seu mellor amigo detras dun silveiro, os cantos duns paxaros.

A dicir do zodlogo, faitaban dous elementos moi importantes: o timbre (non
t6dalas especies de paxaros tefien 0 mesmo timbre) e a velocidade de interpretacion (o
que en musica se chama fempo), que finalmente resultou ser maior da que o noso
amigo musico aplicara intuitivamente.

Como queira que sexa, o diagnostico final foi o seguinte:

1) A partitura, efectivamente, correspondese, tal como di o titulo, co canto de
varios paxaros. v

2) As notas contidas no primeiro pentagrama reproducen o canto do ferreiro
abelleiro (parus maior) ou do ferreirifio comun (parus ater), cunha maior probabili-
dade porcentual de que sexa o do primeiro.

3) As lifias de pentagrama segunda e terceira reproducen as partes primeira e
segunda do canto do mesmo paxaro, o tordo charlo (turdus viscivorus).

Reproducimos a continuacion a partitura orixinal, coas stias peculiarides grafo-
16xicas:

Analizada a partitura no que se refire 6 seu contido, determinada a sia autoria
ou, neste caso, coautoria, quédannos por concretar alglins outros aspectos.

Iemos, or un lado, a cuestion da data na que fOl escrita a sta Situacién tem-
’ s
poral.

Xa que o propio texto musical non contén ningunha orientacion 6 respecto, nin
o comentario con que Mayan Fernandez o publicou nos aclara nada, non nos queda
outra alternativa que aventurar unha data aproximada baseandonos nalgins datos co-
laterais.

Podemos afirmar, en principio, que tivo que ser escrito no periodo de tempo no
que Cunqueiro permaneceu vivindo en Mondofiedo despois de telo feito noutros sitios
€ no que recuperou a sia vella amistade con Manuel Ledo. Recordemos que en 1944,
cando residia en Madrid, ¢ a causa dun percance profesional, élle retirado o carnet de
periodista e en 1947 regresa a Mondofiedo e escomenza o capitulo da sua vida que
Armesto Faginas titula moi ilustrativamente na sua biografia “Retorno (de primeiras

moi triste) 6 Mondofiedo de Lence e Pallarego™.

Este periodo de permanencia forzada en Mondofiedo proléngase ata o ano
1961, cando traslada a sua residencia a Vigo para iniciar a sua etapa profesional de-

ntro do diario El Faro de Vigo, e onde vivira xa ata a sia morte, acaecida no ano
1981.

Atopamonos, pois, diante dun periodo amplo de 14 anos. Demasiado tempo
para consideralo unha datacién minimamente precisa. Podemos, en principio, descar-
tar os primeiros anos do periodo aténdonos 4 anotacion de Armesto Faginas “de pri-
meiras moi triste”, que nos fai supofier que o autor non estivera para paxaros. Tamén
o artigo de El Progreso “De las polémicas”, de tematica parecida ¢ publicado en
1960, nos sitila en datas mais tardias. Cunqueiro, cicatrizadas xa moitas feridas inti-
mas, iniciada timidamente a stGa rehabilitacion profesional e dispoiiendo ainda de
moito vagar, parece estar en condicions de adicarse a estas actividades lidicas.

O propio Cunqueiro, nun artigo que comentaremos noutro momento, danos a
data do ano 1954 como o dalgunhas das recopilacidns ornitoloxico-musicais do Palla-
rego. Estariamos, pois, en datas anteriores 4 publicacién de ningunha das suas obras
con partituras musicais, posto que a primeira delas (4s cronicas do sochantre) non se
publicaria ata o ano 1956.

Outra das cuestiéns importantes que deben ser dilucidadas ¢ a da finalidade do
rexistro musical, a intencionalidade que moveu a Cunqueiro e 6 Pallarego 4 elabora-
¢ién dos pentagramas.

Son varias as hipéteses que se poden aventurar. O propio Mayan Ferndndez
dabanos unha no texto que acompafia a sia publicacién:

? Faginas, op. cit., 167.



430 LOIS SEIXC

Alvaro tifia a idea fixa de que o canto do merio e do reisefiol que é1 ouvia no Bos-
que de Silva, tan preto da cidade, eran difios de ser inmortalizados e gardados en
forma que poidera un oir cantas veces desexara.*

A hipétese de Mayén, con toda a sua gran dose de lirismo, parécenos, non obs-
tante, pouco crible. A partitura non pode oirse e, polo tanto, non pode ter a intencio-
nalidade apuntada.

Persoalmente inclindmonos por unha hipétese mais pragmatica: Cungqueiro
concebiu as transcriciéns musicais coa finalidade de incluilas nos seus escritos. Sen
embargo, nunca foron publicadas nin, polo tanto, incluidas en ningunha das sdas no-
velas nin en ningln dos seus artigos por nés cofiecidos. Tamén resulta extrafio que en
lugar de apareceren entre os papeis do escritor, que supostamente foi o inductor, o
fixeran entre os do musico, que se sup6n era un mero instrumento daquel. Tratase de
incdgnitas de dificil solucién.

Como queira que sexa, reafirmamonos, non obstante, na hipétese de que a in-
tencionalidade inicial era esa, a de incluilos nalgunha das stas obras, ainda que por
causas descofiecidas non chegara a facelo.

Outra cuestién que ¢ importante sinalar é que estamos diante dun antecedente
do que posteriormente seria unha innovacién: a inclusién de composiciéns musicais
en textos novelisticos. Innovacién que, cando menos na literatura galega, non tifia
precedentes € que foi incorporada posteriormente por outros autores (p. ex., Miguel
Anxo Murado: Metamorfosis benecianas).

Como xa dixemos, nestes momentos ocupamonos da datacién de varios artigos
de Cunqueiro nos que aparecen outras transcricions musicais de cantos de paxaros,
das que esperamos dar conta nun préximo traballo no que aportaremos datos novos é
mesmo tempo que revisaremos alguns aspectos aqui tratados pero non dilucidados
definitivamente.

* Mayn Fernandez, loc. cit.



